
Алматы қаласы әкімі

аппараты басшысының 

2024 жылғы «____» _________
№ _____ бұйрығына 

14 қосымша

Алматы қаласы әкімі аппаратының

қоғамдық даму бөлімі туралы

ЕРЕЖЕ

1. Жалпы ережелер
1. Алматы қаласы әкімі аппаратының қоғамдық даму бөлімі                              (бұдан әрі – Бөлім) Алматы қаласы әкімі аппаратының құрылымдық бөлімшесі болып табылады.


2. Бөлім өз қызметінде Қазақстан Республикасының Конституциясын, Қазақстан Республикасының «Мемлекеттік қызмет туралы», «Сыбайлас жемқорлыққа қарсы іс-қимыл туралы» заңдарын, басқа заңнамалық актілерді, Мемлекет Басшысының жарлықтарын және Қазақстан Республикасы Үкіметінің қаулыларын, Алматы қаласы әкімдігінің қаулыларын, Алматы қаласы әкімінің шешімдері мен өкімдерін, өзге де заңға тәуелді нормативтік-құқықтық актілерді, «Алматы қаласы әкімінің аппараты» коммуналдық мемлекеттік мекемесі туралы Ережені, сондай-ақ осы Ережені басшылыққа алады. 

3. Бөлімнің құрылымы Қазақстан Республикасының заңнамасымен белгіленген тәртіпте бекітіледі.

2. Бөлімнің негізгі міндеттері, функциялары,

құқықтары және міндеттері 

4. Міндеті: Алматы қаласының қоғамдық даму саласында мемлекеттік саясатты қалыптастыру және іске асыру.
Функциялары:

1) қоғамдық даму салада мемлекеттік саясатты іске асыруға қатысты қалалық жол карталарын, іс-шаралар жоспарын, бағдарламаларын әзірлеу;
2) Алматы қаласының қоғамдық даму саласында мемлекеттік саясатты іске асыруға бағытталған іс-шараларды ұйымдастыру;
3) Президенттің, Үкіметтің, қала әкімінің тапсырмаларын қоғамдық даму сала басқармаларымен сапалы және уақытылы орындалуына жүйелі түрде мониторинг жүргізуді қамтамасыз ету;
4) сыбайлас жемқорлыққа қарсы және жемқорлық құқықбұзушылықтарды болдырмау бойынша іс-қимыл шараларын қабылдау;

5) халықтан келіп түсетін ақпаратқа талдау жүргізу, қоғамдық даму сала мәселелері бойынша әрі қарай тиімді жұмыс жасау үшін ұсынымдарды әзірлеу;

6) Қазақстан Республикасы Президентінің жыл сайынғы халыққа Жолдауларын және басқа да бағдарламалық құжаттарын түсіндіруді ұйымдастыру;
7) бөлімге келіп түскен хат-хабарларды мерзімінде қарау және орындау;

8) бөлімнің құзыреті шегінде жеке және заңды тұлғалардың өтініштерін, петицияларды қарау.
5. Міндеті: Алматы қаласының қоғамдық даму саласында мемлекеттік саясатты іске асыратын басқармалардың қызметін  үйлестіруді жүзеге асыру.

Функциялары:

1) Алматы қаласының қоғамдық даму саласында әкімдік мәжілістерін, қала әкімі өткізетін кездесулерді, мәжілістерді, басқа да іс-шараларды ақпараттық-талдау және ұйымдастырумен қамтамасыз ету;

2) Алматы қаласының қоғамдық даму саласында мемлекеттік саясатты іске асыратын басқармалардың қызметін зерделеу және оны жақсарту жөнінде ұсынымдар әзірлеу;

3) жетекшілік ететін басқармалардың өз қызметін жариялау бойынша БАҚ, азаматтық қоғам өкілдерімен өзара ынтымақтастық орнатуын қамтамасыз ету;
4) жетекшілік ететін басқармалардың біліктілік, жеке, кәсібилік негізде кадрлық резервін қалыптастыру бойынша қала басшылығына ұсынымдар енгізу;
5) қоғамдық даму саладағы консультативтік-кеңестік органдардың қызметін қамтамасыз ету, олардың ұсынымдарының орындалуын қадағалау;
6) қоғамдық даму сала басқармаларының ведомстволық бағынысты ұйымдарына мониторингті жүзеге асыру және олардың қызметін жақсарту жөнінде нақты ұсыныстарды әзірлеу;
7) петицияларда көтерілетін мәселелерді үйлестіруге қатысу, сондай-ақ тууы мүмкін (ықтимал) петициялық мәселелерді өтініштерді талдау және ақпараттық өріс мониторингі негізінде анықтау.
6. Бөлімнің құқықтары мен міндеттері: 

6.1. Алматы қаласының қоғамдық даму саласында мемлекеттік саясатты іске асыруға қатысты мәселелері жөнінде Алматы қаласының басшылығына қарау үшін ұсыныстар енгізу;
6.2. Алматы қаласының қоғамдық даму саласында мемлекеттік саясатты іске асыруды жүзеге асыратын басқармалардың қызметін ұйымдастыру және құрылымын жетілдіру жөніндегі ұсыныстарды қала басшылығына енгізу;
6.3. Алматы қаласының қоғамдық даму саласындағы өңірлік бағдарламалар мен іс-шараларды іске асыруға қатысу;

6.4. Қойылған мақсаттар мен міндеттерді іске асыру үшін қажетті ақпаратты қаланың мемлекеттік басқару органдарынан және басқа да ұйымдардан белгіленген тәртіпте сұрау және алу;

6.5. Қала әкімі және оның орынбасарлары, аппарат басшысының, басқармалардың, аудандар әкімдері өткізетін мәжілістерге қатысу;

6.6. Қоғамдық даму сала мәселелері бойынша басқармалармен, Алматы қаласы әкімі аппаратының бөлімдерімен, жергілікті өкілді және атқарушы органдармен, қоғамдық ұйымдармен өзара іс-әрекет жасасу. 
3. Бөлімнің қызметін ұйымдастыру
7. Бөлім заңнамалық актілерге, Қазақстан Республикасының Президентінің актілеріне, Қазақстан Республикасының өзге де нормативтік-құқықтық актілеріне сәйкес өзінің негізгі міндеттері мен функцияларын іске асыруға қажетті өкілеттіктерге ие.

8. Бөлімді Қазақстан Республикасы заңнамасымен белгіленген тәртіпте лауазымға тағайындалатын және лауазымынан босатылатын Бөлімнің басшысы басқарады.
9. Бөлім басшысы Бөлімнің жалпы қызметін басқаруды жүзеге асырады және Бөлімге жүктелген міндеттердің орындалуына және өзінің функцияларының жүзеге асырылуына дербес жауапкершілікте болады.

10. Бөлім басшысы уақытша болмаған кезде оның міндеттерін құрылымдық бөлімшенің бас инспекторы орындайды.

11. Бөлімнің құзыретіне кіретін мәселелер бойынша өзге құрылымдық бөлімшелерге Бөлімнің атынан жолданатын құжаттар Бөлім басшысының қолы қойылып жіберіледі, ол болмаған жағдайда – оны алмастыратын тұлға қол қояды.

